
ENTE PÚBLICO PORTOS DE GALICIA 

 

PREGO DE BASES POLAS QUE SE REXERÁ A CONVOCATORIA PÚBLICA DE 

SOLICITUDES DE AUTORIZACIÓNS DE ATRAQUE NOS PANTALÁNS DE PORTOS DE 

GALICIA DO PORTO DE CAMARIÑAS. 

CONVOCATORIA PARA EMBARCACIÓNS DEPORTIVAS (7ª LISTA) 

 

 

 

 

ANEXO I 

 

PREGO DE CONDICIÓNS DAS AUTORIZACIÓNS 

A Coruña, 03 de mayo de 2007 
 

Destinatario: 
«TITULAR» 
«ENDEREZO»  
«CP» «POBOACIÓN» «CIUDAD» 

 
 
ASUNTO: AUTORIZACIÓN DE ATRAQUE NOS PANTALÁNS DE PORTOS DE GALICIA 

PARA EMBARCACIÓNS DEPORTIVAS DO PORTO DE CAMARIÑAS. 

 

EMBARCACIÓN:        «NOME» 
FOLIO:                         «FOLIO» 
ESLORA MÁXIMA OU TOTAL: «ESLORA» 
MANGA:                           «MANGA» 
POTENCIA DO MOTOR (KW/CV): 
PRAZO DE VIXENCIA DA AUTORIZACIÓN:    Ata o 31 de decembro de 2007 
LUGAR DESTINADO:          Atraque nº «N_PRAZA» 
 
Vista a solicitude subscrita polo interesado de autorización de atraque da embarcación da súa 
propiedade “«NOME»” nos pantaláns de Portos de Galicia para embarcacións deportivas do 
porto de CAMARIÑAS.  
 
Esta Xefatura de Zona, de acordo cos criterios e baixo o cumprimento dos requisitos previstos na 
convocatoria pública aberta para a presentación de solicitudes de atraque nas prazas vacantes 
nos citados pantaláns, publicada no D.O.G. do _____________, acorda : 
 

AUTORIZAR o atraque da embarcación mencionada na praza indicados no ASUNTO. Esta 
autorización concédese segundo o disposto na Lei 6/2003, do 9 de decembro, de taxas, prezos e 
exaccións reguladoras da Comunidade Autónoma de Galicia e nas condicións particulares que se 
indican a continuación. 

CONDICIÓNS 

1. Outórgase polo período comprendido entre a data indicada na condición 12 e o 31 de 
decembro de 2007.  

2. Finalizado o prazo sinalado na condición anterior, a autorización quedará extinguida, sendo 
necesario, para poder continuar no atraque, a tramitación dunha nova autorización polo 
período seguinte. Para elo, Portos de Galicia tramitará a mesma, agás que o titular manifeste 
por escrito antes do 30 de novembro do ano en curso que non desexa unha nova 
autorización; e sen prexuízo do requirimento de documentación ó titular que precise.  
Nembargantes, en caso de que o titular adquirise unha nova embarcación de medidas que 
non excedan a da praza de atraque que ten adxudicada, deberá comunicalo por escrito a 
Portos de Galicia, xunto ca documentación oficial da nova embarcación, para que este Ente 
Público tramite a autorización de atraque axustada a esta.  
No caso de que o titular da mesma non enviara esta documentación, adquirira unha 
embarcación distinta da autorizada previamente para ser atracada na praza de atraque e non 
o comunicara a Portos de Galicia ou incumprira nalgún caso o presente título, Portos de 
Galicia anulará de inmediato dita nova autorización, tendo o titular dereito, unicamente, á 
devolución das cantidades ingresadas por adiantado en concepto de Tarifa X-5 e sen dereito 
a indemnización algunha.  

3. A autorización é persoal e intransferible e outórgase para o atraque da embarcación para a 
que foi solicitada a praza, polo que o cambio de embarcación supón a tramitación dunha 
nova autorización. 

4. O titular deberá aboa-la tarifa portuaria vixente en cada momento de aplicación ás 
embarcacións deportivas e de recreo. Na actualidade, a tarifa a aplicar é a X-5 contemplada 
na Lei 6/2003,  considerándose a estes efectos a embarcación como embarcación con base 
no porto. Na actualidade, e tendo en conta os descontos contemplados nesta tarifa, a contía 
da mesma será de 0,111134 euros/m2 e día en temporada alta (desde o 1 de maio ata o 31 
de outubro) e de 0,0833505 euros/m2 e día en temporada baixa (desde o 1 de novembro ata 
o 30 de abril). Ás embarcacións con eslora inferior a 6 metros e con motor de potencia inferior 
a 25 HP se lles aplicará unha reducción do 50 por 100, cando o calado do pantalán sexa 
igual ou inferior a 1 metro ou  do 25 por 100 cando sexa inferior a 2 metros e superior a 1 
metro. 

5. O titular da embarcación deberá domicilia-lo abono das liquidacións que se facturen polo 
concepto da tarifa X-5 nunha entidade bancaria. A facturación realizarase por semestres 
adiantados. O importe da tarifa será independente das entradas, saídas ou días de ausencia da 
embarcación, sempre que manteña asignado o posto de atraque. 

6. Se por necesidades do servicio fora preciso deixar libre a zona ocupada, o ocupante deberá 
desatraca-la embarcación no prazo que se lle indique na resolución de desaloxamento. 
Transcorrido dito prazo sen realiza-la operación de desatraque será de aplicación a regra 10ª 
da tarifa X-5, que dispón que a tarifa a aplicar será o resultado de multiplicar a cantidade 
mensual que lle correspondería pagar á embarcación, consonte ás contías da regra sexta, 
polo número de horas ou fracción de demora. 

7. O atraso en cumprir calquera orde das autoridades competentes, relativa a atraques, 
desatraques, amarres ou saída do porto, dará lugar así mesmo á aplicación da regra 10ª da 
tarifa X-5. 

8. O incumprimento dunha orde de desatraque, cambio de praza ou calquera outra indicación  
dictada por esta Xefatura suporá, ademais do disposto nas condicións 6 e 7, a anulación 
inmediata da presente autorización de atraque. 

9. A presente autorización refírese exclusivamente ó atraque da embarcación na praza 
asignada, prohibíndose especialmente o depósito de materiais de calquera tipo na superficie 
do pantalán, sendo esto motivo de anulación da autorización de atraque.  

10. Se existise fornecemento de auga ou electricidade a través de tomas, o titular deberá aboar, 
ademais da tarifa X-5 por este concepto, a Tarifa portuaria vixente en cada momento de 
aplicación a este tipo de fornecementos. Na actualidade é a tarifa  E-3 contemplada na Lei 
6/2003, que se liquidará trimestralmente. 

11. Os propietarios ou usuarios das embarcacións serán os responsables dos danos ou avarías 
que se ocasionen nas instalacións portuarias, elementos de fornecemento, na súa propia 
embarcación ou de terceiros, coma consecuencia de usos indebidos das instalacións, 
anomalías nas embarcacións ou malas manobras destas. O titular queda obrigado a conservar 
as instalacións onde dispón da autorización de atraque en perfecto estado de utilización, 
limpeza, hixiene e ornato  

12. Esta autorización terá validez a partir da data de notificación do presente escrito.  
13. En caso de que se detecte a falsidade dalgún dos datos da embarcación que o interesado 

facilitara a Portos de Galicia para a solicitude da autorización de atraque, especialmente no 
que se refire a medidas da embarcación e potencia do motor, procederase á inmediata 
anulación da presente autorización de atraque, sen prexuízo da apertura do correspondente 
expediente sancionador. 

14. Portos de Galicia resérvase o dereito a acceder ás embarcacións para proceder á súa 
medición no caso en que sospeite da veracidade dos datos aportados referentes ás medidas 
da embarcación, potencia do motor, etc. 

15. O titular adoptará as máximas medidas de seguridade para evitar calquera tipo de polución 
ou contaminación tanto na zona portuaria coma nos seus arredores, quedando expresamente 
prohibido o vertido de residuos ó mar, debendo cumprir en cada momento as disposicións 
legais vixentes nestas materias. 

16. O titular non poderá realizar ningunha modificación nas instalacións onde ten a autorización 

de atraque, nin instalar dispositivos ou elementos nas mesmas, sen contar ca previa 
autorización expresa de Portos de Galicia. O incumprimento desta condición implicará a 
anulación inmediata da presente autorización de atraque. 

17. O titular poderá solicitar a Portos de Galicia ata dúas tarxetas de acceso a parte da que lle 
subministrará este Ente Público, si ben deberá aboar a Portos de Galicia o custo das 
mesmas na forma en que este determine. 

18. En caso de que se produza unha Resolución administrativa ou se promulgue algunha 
disposición legal que orixine un cambio de condicións desta autorización de atraque, 
procederase de inmediato a adopta-las novas condicións, podendo o interesado, neste caso, 
renunciar á praza autorizada, sen dereito a indemnización algunha, procedendo unicamente, 
de se-lo caso, á devolución das contías polas polas tarifas portuarias aboadas por adiantado. 

 
O ENXEÑEIRO XEFE DA ZONA CENTRO  

DE PORTOS DE GALICIA 
 
 

Asdo.: Alejandro Rey Seoane 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 


